
Azərbaycan–Gürcüstan əməkdaşlığı 
Avrasiyada regional örnəkdir

Bu dostluq və qonşuluq tandemi önəmli beynəlxalq layihələrin qarantıdır
Azərbaycan ilə Gürcüstan arasında yüksək səviyyədə olan iqtisadi 

əməkdaşlığın, eləcə də bu çərçivədə uğurlu regional münasibətlərin getdikcə 
möhkəmlənməsi və irimiqyaslı qlobal enerji və nəqliyyat–kommunikasiya 
layihələrinin (Bakı–Tbilisi–Ceyhan neft boru kəməri, Bakı–Tbilisi–Ərzurum qaz 
boru kəməri, Bakı–Tbilisi–Qars dəmir yolu) reallaşdırılması bölgədə sülhə və 
sabitliyə xidmət edir.

İki  ölkənin iqtisadi, ticari, enerji, 
nəqliyyat və logistika sahələrində birgə 
əməkdaşlığı son illərdə diamik inkişaf 
edib. Azərbaycan hazırda Gürcüstanın 
ən böyük ticarət tərəfdaşlarından biri 
olaraq ilk beşlikdə yer alıb.  2022-ci ildə 
bu ölkələr arasında ticarət dövriyyəsi 
771 milyon dollar təşkil edib, ikitərəfli ti-
carətin saldosu müsbət �00 milyon dol-
lar olub. Bu il ticarət 1� faizə yüksəlib, 
yanvar-avqust aylarında isə ikitərəfli ti-
carət dövriyyəsi �14 milyon dolları ötüb, 
ikitərəfli ticarətin saldosu müsbət 444 mil-
yon dollar təşkil edib. 

Gürcüstanın əsas ticarət tərəfdaş-
larından olan Azərbaycan Respublikası 
dost ölkəyə yatırılan birbaşa investisiya-
ların həcmində də böyük pay sahibi kimi 
tanınıb. İndiyədək Gürcüstan Azərbay-
can iqtisadiyyatına 93,8 milyon dollar, 
Azərbaycan isə Gürcüstana 3,2 milyard 
dollardan çox investisiya yatırıb. Qonşu 
ölkəyə qoyulan investisiyaların həcminə 
görə, respublikamız  2012-ci ildən eti-
barən 1-ci yerdə qərarlaşıb. 

Hazırda Azərbaycanda 300-dən çox 
Gürcüstan şirkəti qeydiyyatdadır, 700-
dən çox Azərbaycan sərmayəli şirkət, 
xüsusilə SOCAR isə Gürcüstanda uğurla 
fəaliyyət göstərir. Gürcüstan büdcəsinə 
ən çox vergi ödəyən şirkət də məhz bu 
qurumdur. 

Azərbaycan ilə Gürcüstanın tarixi 
İpək Yolu üzərində yerləşməsi və ölkələ-
rimiz tərəfindən birgə irimiqyaslı enerji və 
nəqliyyat layihələrinin icra edilməsi regi-
onumuzdan keçən yük axınının həcmini 
dəfələrlə artırıb. Azərbaycan–Gürcüstan 
əməkdaşlığında nəqliyyat-logistika sahə-
si xüsusi yer tutub. Ölkələrimiz arasında 
uğurlu regional əməkdaşlıq münasibət-
ləri çərçivəsində irimiqyaslı qlobal enerji 
və nəqliyyat-kommunikasiya layihələrinin 
(Bakı–Tbilisi–Ceyhan neft boru kəməri, 
Bakı–Tbilisi–Ərzurum qaz boru kəməri, 

Bakı–Tbilisi–Qars dəmir yolu) reallaşdı-
rılması bölgədə sülhə və sabitliyə xidmət 
edib.

Bu baxımdan hazırda Orta Dəhliz la-
yihəsinin inkişafı  və perspektivinin mü-
zakirəsi daim diqqət mərkəzindədir. Ona 
görə də hər iki ölkə dəmir yolu xəttinin 
genişləndirilməsi, magistral yolların bey-
nəlxalq səviyyədə qurulması və dəniz 
limanlarının gücünün artırılmasına mü-
hüm önəm verir.  

Azərbaycan və Gürcüstan Orta Dəh-
liz, Cənub-Qərb və digər beynəlxalq 
tranzit marşrutlarının inkişafında fəal 
əməkdaşlıq edir. Səmərəli əlaqələr nəti-
cəsində hər iki ölkənin ərazisindən keçən 
tranzit yükdaşımaların həcmi də artır. 
Yeri gəlmişkən, Bakı–Tbilisi–Qars dəmir 
yolunun aşırma qabiliyyətinin � dəfədən 
çox artırılmasının nəzərdə tutulması Orta 
Dəhlizin daha da gücləndirilməsi məqsə-
di daşıyır. 

Hazırda iki dost ölkə birlikdə dəmir 
yolu xətlərini müasirləşdirir və gələn ilin 
sonuna qədər bunun başa çatdırılması 
planlaşdırılır. Bununla da yüklərin həc-
minin iki dəfə artacağı gözlənilir. Bun-
dan savayı, tezliklə Gürcüstan tərəfin-
dən Anakliya dəniz limanının inşasına 
başlanılacağı və infrastrukturun  yü-
kaşırma qabiliyyətinin 100 milyon tona 
çatdırılacağı da bildirilir. Eyni zamanda, 
Şərq–Qərb avtomagistralının inşasının 
da yaxın vaxtlarda yekunlaşdırılacağı 
gözlənilir. 

Şimal–Qərb qonşumuzla əlaqələr 
özünü iqtisadi sahədə daha çox bü-
ruzə verir. İlk olaraq iki ölkəni bir-bi-
rinə Bakı–Supsa, Bakı–Tbilisi–Ceyhan, 
Bakı–Tbilisi–Ərzurum və TRASEKA kimi 
qlobal enerji, nəqliyyat–kommunikasi-
ya layihələri birləşdirir. Bundan başqa, 
Qara Dəniz İqtisadi Əməkdaşlıq Təşkila-
tı, GUAM və digər qurumlar çərçivəsində 
əlaqələr də mühüm əhəmiyyət kəsb edir. 

SOCAR Energy Georgia MMC Gür-
cüstanın qazla təmin edilməsində mühüm 
rol oynayır. 200�-cı ildə qurulan bu şirkət 
yalnız Gürcüstan ərazisində fəaliyyət 
göstərir. MMC-nin əsas fəaliyyət sahəsi 
Gürcüstanda neftin topdan və pərakəndə 
satışı, neft və neft məhsullarının, həmçi-
nin mayeləşdirilmiş qazın ölkəyə idxalı, 
neft terminalı və anbarlarının tikintisidir. 
Şirkət Gürcüstandakı neft satışının 72 fa-
izinə, dizel satışının isə �1faizinə nəzarət 
edir, bundan başqa, Kulevi neft terminalı 
da şirkətin ixtiyarındadır. ARDNŞ Gür-
cüstana hər ay 20 min ton neft məhsulu, 
həmçinin 1� min ton benzin idxal edir.

Azərbaycan-Gürcüstan əməkdaşlı-
ğında energetikanın ənənəvi sahələri ilə 
yanaşı, “Yaşıl enerji dəhlizi” layihəsi də 
xsusi yer tutur. Bu məsələdə də hər iki 
ölkə Avropa dövlətləri ilə sıx əməkdaş-
lıq edir və yaxın aylarda bu təşəbbüsün 
texniki-iqtisadi əsaslandırılması hazır-
lanaraq konkret işlərə start veriləcək. 
Bu istiqamətə böyük sərmayə qoyuluşu 
nəzərdə tutulur və beləliklə, “Yaşıl enerji 
dəhlizi”, enerji kabeli inşa edilərək həm 
Azərbaycan–Gürcüstanın, həm də tərəf-
daş ölkələrin enerji təhlükəsizliyi güc-
lənəcək.

Bu məqamda yeni bir inkişaf mərhələ-
si kimi, 2022-ci il dekabrın 17-də Rumı-
niyanın paytaxtı Buxarestdə imzalanan 
“Azərbaycan Respublikası, Gürcüstan, 
Rumıniya və Macarıstan hökumətləri 
arasında yaşıl enerjinin inkişafı və ötü-
rülməsi sahəsində strateji tərəfdaşlıq 
haqqında Saziş”i xüsusi qeyd edilməlidir. 
Bu sənəd  yeni dünya düzəninin forma-
laşdığı bir mərhələdə Avropanın iqtisadi 
və enerji təhlükəsizliyinin təmin olun-
ması prosesi ilə bağlı zəncirin ən vacib 
həlqələrindən biridir. Mühüm əhəmiyyətə 
malik həmin saziş hər iki ölkənin yalnız 
regionda deyil, həmçinin Avropa ölkələri 
ilə münasibətlərində etibarlı tərəfdaş ol-
masının daha bir sübutudur.

Əlbəttə, iki qardaş dövlət, eləcə də 
digər qonşu ölkələr tərəfindən birgə re-
allaşdırılan layihələr nəticəsində əldə 
edilən iqtisadi uğurlar Prezident İlham 
Əliyevin vurğuladığı kimi, təkcə Cənubi 
Qafqaz regionu üçün deyil, böyük məna-
da Avrasiya üçün mühüm məna daşıyır, 
tərəflər arasında dostluq və strateji tərəf-
daşlığı gücləndirir.

İstər Azərbaycanda, istərsə də Gür-
cüstanda diqqətçəkən inamlı inkişaf bu 
ölkələrin ictimai-siyasi sabitliyinin, hər 
iki dövlət vətəndaşlarının hökumətə 
olan dəstəyinin məntiqi nəticəsidir. Çün-
ki sabitlik və hökumətin aydın gələcəyə 
yönələn baxışları bir çox önəmli layihələr 
icra edilməsinə imkan verir, həm iqtisa-
diyyatın dinamik artmasını, infrastruktur 
layihələrinin uğurla icrasını və əhalinin 
rifahının getdikcə yaxşılaşmasını şərtlən-
dirir.  

Beynəlxalq Astronavtika Konqresi tarixə qovuşdu
Onun elmi qənaətləri isə gələcəyə xidmət edəcək

7�-cü Beynəlxalq Astronavtika .onqresində 
1�2 ölkədən ���� nümayəndə iştirak edib. 
³IAC´ tarixində ilk dəfə idi ki, tədbirə bu 
sayda ± 1�2 dövlətdən təmsilçi qoşulmuşdu. 
Ən böyük nümayəndə heyətləri +indistan, 
ABŞ, din və Türkiyədən gəlmişdi. gzbəkistan, 
Türkmənistan və Qazaxıstan isə konqresə ilk 
dəfə qatılmışdı.

Bakı Konqresinə 9� ölkə-
dən 3�00 elmi məqalə təqdim 
edilmişdi. Bu, “IAC” tarixin-
də ölkə sayı ilə bağlı rekord 
rəqəm idi. Həmin məqalələr-
dən 2311-i konqresə qəbul 
edilmişdi. Həmçinin Azərbay-
can da bu il həmin istiqamət-
də ilkə imza atıb. Tədbirə 
rekord sayda – 214 məqalə 
ilə qoşulub. Azərbaycan ən 
çox elmi məqalə təqdim edən 
ölkələr siyahısında ABŞ, İtali-
ya, Hindistan və Çindən son-
ra beşinci yerdə qərarlaşıb.

Bakı Konqresi, həmçinin 
əldə edilmiş sponsorluq pa-
ketlərinin sayına görə rekord 
göstərici qazanıb. 22 şirkət 
tədbirə sponsorluq paketi 
alıb. Bu, son beş ölkədə – 
Avstraliya, Almaniya, ABŞ, 
Birləşmiş Ərəb Əmirlikləri və 
Fransada keçirilmiş konqres-
lərlə müqayisədə ən yüksək 
göstərici idi.

 �� təşk൴lat $VtronaYt൴ka  
)HGHraV൴yaVına ü]Y olGX

İlk dəfə olaraq �� təşki-
lat eyni vaxtda – məhz Bakı 
Konqresi zamanı Beynəlxalq 
Astronavtika Federasiyası 
ailəsinə üzv oldu.

Konqresin digər hədəfi isə 
tədbirdə gənclərin daha ge-
niş miqyasda iştirakını təmin 
etmək idi. Bakı Konqresi öz 
hədəfinə çatıb. Belə ki, təd-

bir iştirakçılarının �0 faizini 
3� yaşa qədər olan gənclər 
təşkil edirdi. Tədbirə təkcə 
İslam Təhsil, Elm və Mədə-
niyyət Təşkilatının (ICESCO) 
xətti ilə �00 tələbə qoşulmuş-
du. Eyni zamanda Türkiyənin 
“Teknofest” festivalının �00 
yarışmaçısı tədbirə gəlmişdi. 

ølon 0aVkın onlayn çıxışına 
�0 m൴lyonGan çox baxış olXb

Konqresinin gündəliyi zən-
gin oldu. Beş gün ərzində 423 
interaktiv təqdimat, 1�8 texniki, 
7 plenar sessiya və 20 qlobal 
netvörkinq forumu keçirilib.

İlk dəfə olaraq Bakı Konq-
resində ABŞ və Afrikadan 
olan nümayəndələrlə dəyirmi 
masaların keçirilməsinə nail 
olundu. 

Konqresin zirvə nöqtələ-
rindən biri oktyabrın �-də 
“Space X” şirkətinin təsisçisi 
İlon Maskın tədbirdə onlayn 
formada çıxış etməsi oldu. 
İ.Mask onlayn çıxışı zamanı 
“SpaceX”in kosmik fəaliyyəti 
barədə sualları cavablan-
dırdı, hazırda icrası davam 
edən layihələrinin təfərrüat-
larını bölüşdü. O qeyd etdi ki, 
“Starship” kosmik gəmisi və 
“SpaceX”in “Starship” adla-
nan super ağır raketi ekipajı, 
həmçinin yükləri Yer orbitinə, 
Aya, Marsa və ondan kənara 

daşımaq üçün nəzərdə tutul-
muş tamamilə təkrar istifadə 
edilə bilən nəqliyyat sistemi-
dir. “Starship” dünyanın indiyə 
qədər hazırlanmış ən güclü 
buraxılış aparatıdır, 1�0 met-
rik tona qədər tamamilə tək-
rar istifadə edilə bilən və 2�0 
metrik tona qədər sərf edilə 
bilən yük daşıya bilir. İ.Mas-
kın sözlərinə görə, “Starship” 
gəmisi 3-4 ildən sonra Marsa 
maneəsiz enə, həmçinin kos-
mik laboratoriya kimi istifadə 
oluna bilər. Onun kosmosda 
istənilən müddətdə qalması 
mümkündür.

Təsadüfi deyil ki, növbəti 
rekord göstəricini İ.Maskın bu 
çıxışı qazandı. “X” platforma-
sında onun �0 dəqiqəlik on-
layn çıxışının yer aldığı pay-
laşımına 40 milyondan çox 
baxış olub.

ùamaxı 5əVəGxanaVının  
əlaTələr൴ JHn൴şlənG൴ 

Konqresdə N.Tusi adına 
Şamaxı Astrofizika Rəsədxa-
nasının (ŞAR) alimləri də iş-
tirak edib və iki elmi məruzə 

təqdim ediblər. 
Beynəlxalq konqresdə 

iştirakçılar ilə qlobal tenden-
siyalar, astronomiya sahəsin-
də tərəfdaşlıq və əməkdaşlıq 
yolları müzakirə edilib. 

Alma-Ata Dövlət Univer-
sitetindən olan alimlər rəsə-
dxana ilə birgə elmi tədqiqat-
ların aparılması üçün ŞAR-ın 
şəhər bölməsində olublar. Ye-
kunda birgə əməkdaşlığın as-
pektləri müzakirə olunub.

Qazaxıstanın Fesenkov 
adına Astronomiya İnstitutu 
ilə Şamaxı Astrofizika Rəsə-
dxanası arasında əməkdaşlı-
ğın rəsmiləşdirilməsi, əmək-
daşlıq çərçivəsində təcrübə 
mübadiləsinin həyata keçiril-
məsi üçün qarşılıqlı elmi eza-
miyyətlərin təşkili və birgə 
elmi tədqiqatların aparılması 
üzrə ilkin razılıq əldə olunub. 

Həmçinin türkdilli dövlət-
lərin birgə Astronomiya Cə-
miyyətinin təsis edilməsi ilə 
bağlı danışıqlar aparılıb və bu 
istiqamətdə birgə işlərə baş-
lanması nəzərdə tutulur.

Bizim şərh Azərbaycan–Rusiya  
nəqliyyat-logistika əməkdaşlığı

Oktyabrın 9-da Azərbaycan Respublikası Baş nazirinin müavini Şahin 
Mustafayev ölkəmizdə işgüzar səfərdə olan Rusiya Federasiyası hökuməti 
sədrinin birinci müavini Andrey Belousov ilə görüşüb.

Görüşdə nəqliyyat-logistika sekto-
runda əməkdaşlığın perspektivləri, o 
cümlədən Şimal-Cənub nəqliyyat dəhlizi 
layihəsinin icrası və gəmiqayırma sahə-

sində kooperasiya məsələləri müzakirə 
edilib.

Müdafiə naziri hərbi hazırlığa  
dair tapșırıqlar verdi

Oktyabrın 9-da müdafiə naziri, 
general-polkovnik Zakir 
Həsənovun rəhbərliyi ilə xidməti 
müşavirə keçirilib.

Müdafiə naziri Prezident, Silahlı Qüv-
vələrin Ali Baş Komandanı İlham Əliyevin 
Azərbaycan Ordusu qarşısında qoydu-
ğu tapşırıqları  müşavirə iştirakçılarının 
diqqətinə çatdırılıb. Bildirilib ki, dövlət 
başçısının çıxışlarından irəli gələn mü-
hüm məsələlərin icrasında Ordumuzun 
üzərinə düşən bütün vəzifələr vaxtında 
yerinə yetirilməlidir.

Ordumuzun daha da gücləndirilmə-
si ölkəmizin prioritet məsələlərindən biri 
olan təhlükəsizliyin təmin edilməsində 
vacib amillərdən biri olduğu qeyd olunub.

Azərbaycan–Ermənistan şərti sərhə-
dində mövcud əməliyyat şəraiti təhlil edi-
lib. Hava hücumundan müdafiə, kəşfiyyat 
və əks-kəşfiyyat, radioelektron mübarizə 
və digər bölmələrin gücləndirilməsinə 
dair konkret tapşırıqlar verilib.

Azərbaycan Ordusunun gələcək fəa-
liyyət istiqamətinə dair qarşıya qoyulan 
tapşırıqların dəqiqləşdirilməsi və müvafiq 
planların yenilənməsi ilə bağlı aidiyyəti 
üzrə göstərişlər verilib.

Azərbaycan Ordusunda keçirilən 
döyüş hazırlığı tədbirlərində yüksək tex-
nologiya və xüsusi hazırlıqlı heyətin im-
kanlarından səmərəli istifadə edilməsinin 
əhəmiyyəti vurğulanıb. 

Qış dövrü ərzində bölmələrin döyüş 
hazırlığı və hərtərəfli təminatı məsələləri, 
eləcə də təhlükəsizlik qaydalarına əməl 
olunması ilə bağlı qoşun növü koman-
danlarına müvafiq tapşırıqlar verilib.

General-polkovnik Z.Həsənov hərbi 
hissələrdə şəxsi heyətin mənəvi-psixoloji 
hazırlığının yüksəldilməsi və hərbi intiza-
mın möhkəmləndirilməsi ilə bağlı vəzifəli 
şəxslərə aidiyyəti üzrə göstərişlər verib.

Müdafiə naziri Qarabağ bölgəsində 
döyüş texnikası, silah-sursat, xüsusilə 
mina və əldəqayırma partladıcı vasitələ-
rin müsadirə edilməsi, o cümlədən əra-
zilərin minalardan təmizlənməsi zamanı 
təhlükəsizlik qaydalarına ciddi əməl olun-
masına dair tapşırıqlar verib.

Hərbi Prokurorluqda  
geniş kollegiya iclası 

2023-cü ilin birinci yarımilində respublikanın Hərbi Prokurorluq orqanlarında 
qeydə alınmış qəsdən adam öldürmə, qəsdən adam öldürməyə cəhd və özünü 
öldürmə həddinə çatdırma cinayətləri üzrə ibtidai araşdırmaya prosessual 
rəhbərliyin vəziyyətinin, cinayət hadisələrinin baş verməsinin səbəb və 
şəraitinin, həmin cinayətlər üzrə istintaq təcrübəsi və məhkəmə nəticələrinin 
ümumiləşdirilməsinin müzakirəsinə həsr olunmuş geniş kollegiya iclası 
keçirilib.

Kollegiya iclasını açıq elan edən Baş 
prokurorun müavini – Hərbi prokuror, əd-
liyyə general-leytenantı Xanlar Vəliyev 
bildirib ki, xalqımızın hmummilli lideri 
Heydər Əliyevin uzaqgörən siyasətini 
dövrün tələblərinə uyğun reallaşdıran 
Prezident İlham Əliyevin yüksək erudi-
siyası, mükəmməl siyasi strategiyası və 
yorulmaz fəaliyyəti ilə xalqın müdrikliyi-
nin və əzmkarlığının vəhdəti sayəsində 
dövlətimizin daha da qüdrətlənməsi və 
əhalinin rifahının hərtərəfli yaxşılaşdı-
rılması prosesinin davamlılığı uğurla 
təmin olunur. Hərbi prokuror Xanlar Və-
liyev, həmçinin vurğulayıb ki, Prezidentin 
ölkəyə rəhbərlik etdiyi 20 ildə qazanılmış 
misli görünməmiş uğurlarda Birinci vit-
se-prezident Mehriban xanım Əliyevanın 
hərtərəfli fəaliyyəti də mühüm əhəmiyyət 
kəsb etməkdədir.

Bundan sonra, məruzəçilər - Hərbi 
prokurorluqlarda istintaqa nəzarət şöbə-
sinin rəisi, ədliyyə polkovniki Hümmət 
Məmmədov və İstintaq idarəsinin rəis 
müavini, ədliyyə müşaviri Rüstəm Ələs-

gərov kollegiya iclasının həsr olunduğu 
məsələlər barədə çıxış ediblər. Məruzələr 
ətrafında geniş fikir mübadiləsi aparılıb.

Ədliyyə general-leytenantı Xanlar Və-
liyev bildirib ki, Prezident İlham Əliyevin 
yüksək diqqət və qayğısı sayəsində Si-
lahlı Qüvvələrimizin maddi-texniki bazası 
əhəmiyyətli dərəcədə möhkəmləndirilib, 
şəxsi heyəti peşəkar hərbi qulluqçularla 
komplektləşdirilib, hərbçilərin nəzəri bilik 
və peşə, həmçinin mənəvi-psixoloji ha-
zırlıq səviyyəsi artırılıb, qeyd olunanlar 
nizam-intizamın və qanunçuluğun daha 
da möhkəmlənməsini şərtləndirib. 

Ədliyyə general-leytenantı Xanlar Və-
liyev xüsusi vurğulayıb ki, bütün bunların 
nəticəsində 2022-ci ilin birinci yarımili ilə 
müqayisədə 2023-cü ilin eyni dövründə 
qeydə alınmış qəsdən adam öldürmə 
cinayətləri 20 faiz, qəsdən adam öldür-
məyə cəhd cinayətləri ��,7 faiz, özünü 
öldürməyə cəhd hadisələri isə 7� faiz 
azalıb.

